
Trump refuzon armépushimin me Iranin, pritet rifillimi i bombardimeve pas zgjedhjeve té
néntorit

26 Shtator 2026, 08:20Bota TEMA

Presidenti amerikan Donald Trump ka hedhur poshté propozimin e Iranit pér njé armépushim shtatéditor dhe u ka théné bashképunétoréve té tij se pret té
rifillojé bombardimet ndaj Iranit pas zgjedhjeve té mesmandatit té néntorit, sipas “Wall Street Journal”.

Propozimi i Teheranit parashikonte ndérprerjen e luftimeve né rajon dhe rihapjen brenda shtaté ditésh té Ngushticés sé Hormuzit, njé prej rrugéve mé te
réndésishme pér transportin botéror té naftés dhe gazit. Plani iu pércoll Uashingtonit pérmes ndérmjetésve nga Katari.

Né kémbim, Irani kérkonte gé Shtetet e Bashkuara té hignin bllokadén detare ndaj porteve iraniane, té lehtésonin sanksionet ndaj eksporteve té naftés dhe té
zhbllokonin asetet iraniane té ngrira. Plani parashikonte gjithashtu ndérprerjen e luftimeve né fronte té tjera té rajonit, pérfshiré Libanin. Pas pérfundimit té
periudhés shtatéditore, Uashingtoni dhe Teherani do té nisnin negociata mé té gjera, pérfshiré pér programin bé&rthamor iranian.

Ministri i Jashtém iranian, Abbas Araghchi, deklaroi né OKB se zbatimi i planit mund té niste menjéheré sapo SHBA-ja ta pranonte até, duke ia léné
Uashingtonit vendimin pér marréveshjen. Presidenti iranian Masoud Pezeshkian tha gjithashtu se forcat iraniane do t'i pérmbaheshin planit nése ai pranchej
nga pala amerikane.

Por sipas “Wall Street Journal”, Trump mbetet skeptik se Teherani do té pranonte kérkesat amerikane pér programin e tij bérthamor. Administrata amerikane i
ka béré té ditur Iranit dhe ndérmjetésve se nuk synon té heqé bllokadén detare, duke llogaritur se presioni ekonomik do ta detyrojé Teheranin té pranojé njé
marréveshje me kushte té tjera.

Propozimi iranian erdhi né njé kohé kur negociatorét amerikané po pérpigeshin té rigjalléronin diplomaciné me Iranin lidhur me programin bérthamor, pérmes
bisedimeve té zhvilluara né kuadér té Asamblesé sé Kombeve té Bashkuara. Sekretari amerikan i Shtetit, Marco Rubio, deklaroi se njé takim treorésh mes
zyrtaréve amerikané dhe iraniang, i ndérmjetésuar nga Katari, nuk solli ndonjé pérparim té réndésishém.

